
050201 –“ Filologiya (Azərbaycan dili və ədəbiyyat)” ixtisasının qısa məzmunu 

 
“Filologiya” ixtisasının məzmununu Azərbaycan dilinin tarixinin əsas 

mərhələlərini, xronologiyasını bilən, dövlət dilində sərbəst danışan, düzgün yazı 
vərdişlərinə yiyələnən, öz peşə fəaliyyətini təşkil edən, ixtisas səviyyəsini daim artıran, 
işin nəticəsinə görə məsuliyyəti öz üzərinə götürməyi bacaran, peşə vəzifəsini əxlaqi 
normalara və xidməti etikaya uyğun yerinə yetirən kadr potensialının yaradılması təşkil 
edir. Filoloq Azərbaycan dilinin tarixini, ədəbi dilin gözəlliyi və zənginliyini, Azərbaycan 
mədəniyyətini dil vasitəsilə qoruyub saxlayan mütəxəssisdir. 

“Filologiya” ixtisasında Azərbaycan dili və ədəbiyyatının öyrənilməsi ümumtürk 
mədəniyyəti və dünya ədəbiyyatı kontekstində təqdim olunur. Bu, məzunlara gələcəkdə 
Azərbaycan ədəbiyyatını və mədəniyyətini ümumbəşəri kontekstdə tədqiq edə bilmək 
imkanı verir. Bununla yanaşı, Filoloq müvafiq ixtisas üzrə tədqiqatçı kimi işləməklə 
yanaşı gələcəkdə Türkoloq və Azərbaycanşünas kimi də fəaliyyət göstərə bilər.  

   “Filologiya” ixtisası üzrə təhsil alan tələbələr məzun olarkən aşağıdakı peşə 
kompetensiyalarına, bilik və bacarıqlara yiyələnir:  

  - Filologiya (Azərbaycan dili və ədəbiyyatı) sahəsində təməl araşdırma vərdişlərinə 
sahib olur; 

  - Dilin özəlliyi, mahiyyəti və vəzifələri barədə geniş biliyə malik olur;  
  - Dilin və yazının mənşəyi; dilin inkişaf mərhələləri; dil əlaqələri; dillərin təsnifat 

prinsipləri; dilin sistemi və strukturu; dil səviyyələri; dilin funksiyaları; dil və nitq, dil və 
cəmiyyət, dil və mədəniyyət arasında qarşılıqlı əlaqə haqqında ətraflı biliyə yiyələnir və 
bu sahələrdə mövcud nəzəri bilikləri mənimsəyir; 

   - Dilşünaslıq sahələrində tətbiq edilən ümumi metod və üsulları mənimsəyir və 
kiçik həcmli tədqiqatlarda tətbiq edə bilir; 

   - Dilçilik elminin tarixi, keçdiyi inkişaf yolu, hazırkı vəziyyəti və gələcək 
perspektivləri haqqında biliyə sahib olur; 

   - Dilçiliyin tədqiqat obyektləri ilə bağlı geniş bilik əldə edir; 
   - Dilin hazırkı inkişaf mərhələsində dilçilik elminin təməl nəzəri konseptual 

məsələləri tətbiq edə bilir;   
   -  Dilçilik elminin nəzəri nəticələrini təcrübədə tətbiq etmək bacarığı qazanır; 
    - Ədəbi nümunələrin və folklor nümunələrinin təhlil edilməsi bacarığına yiyələnir; 
    - Ədəbiyyatşünaslıq və folklorşünaslıq sahəsində yazılmış elmi-nəzəri ədəbiyyatla 

ətraflı şəkildə tanış olur; 
     - İxtisasla bağlı anlayış və terminlərin mənasını bilir; arqument qurur və arqumenti 

əsaslandıra, məlumatı analiz və sintez edə bilir; 
  - Tənqidi təhlil, eləcə də empirik və analitik tədqiqat vərdişlərini inkişaf etdirir; 
  Proqramı uğurla başa çatdıran məzunlar dövlət qurumlarında, yerli özünüidarəetmə 

orqanlannda və mülkiyyət formasından asılı olmayaraq müxtəlif müassisələrdə filoloq 
mütəxəssis/məsləhətçi olaraq faaliyyət göstərə bilərlər. Bundan əlava, məzunlar 
tabeliyindən asılı olmayaraq peşəsinə və ixtisas dərəcəsinə uyğun gələn istənilən 
sahədə, təşkilatda, idarədə, müəssisədə, birlikdə, qurumda, nazirlik ve komitələrdə 
hamçinin agentliklərdə və araşdırma/beyin mərkəzlərində mütəxəssis/ məsləhətçi olaraq 
da çalışa bilər,  həmçinin təhsillərini ixtisas üzrə magistratura proqramlarında davam 
etdirə bilərlər. 

  İxtisas üzrə təhsil proqramının normativ mənimsəmə müddəti 4 ildir. 
 


